Баланың сөйлеу тілін дамытуға әсерін тигізетін 
ойындар мен жаттығулар

      Бала айналасындағы қоршаған әлемді үнемі зерттеуде болады. Ақпаратты жинақтаудың негізгі әдісі – сипап сезу. Бала барлығын қолына алып, сипап, ұстап және дәмін сезуі қажет.  Ересек адамдар осындай баланың зерттеуге деген талпынуын үнемі қолдап әртүрлі дамытушы ойыншықтар беріп, зерттеуге  арналған әртүрлі заттар ұсынып отыруы тиіс, сол кезде баланың зерттеуге деген құлшынысы арта түседі. Бала тілінің дамып жетілуі және сенсорлық даму тәжірибесі тығыз байланыста екені ғылыми дәлелденген. Сондықтан бала жақсы сөйлесін десеңіз қолының икемділігін дамытыңыз. 
     Бала 1 жасқа дейін арнайы бояулардың пайдасы көп: бала қолын немесе саусағын бояуға малып алып  ақ қағазға сурет салады, ал ермексазды жай ғана жұмсартып, бөліктерге бөледі. 
     Бала есейген сайын саусақтарға арналған жүктемелерді арттыруға болады: 2 жастағы балаға түймелеу ойындары қиын болып көрінгенмен өте қызықты. Кескін маталарға тігілген әртүрлі түймелерді түймелеу және шешу ойындары, немесе кедір жолдар. 
      3 жастағы балаларға қайшымен қиып үйрену саусақтарына үлкен салмақ түсіреді. Сондада қағаз, мата, жіпті қайшымен қиып үйренгені дұрыс.
     3 жастан аса балаларға міндетті түрде алдымен үлкен мозайка құрастыру, біртіндеп пазлдар, моншақтарды жіпке тізу, әрине қарындаш қылқаламдармен сурет салуы тиіс.
Баланың тілін және фонематикалық естуін дамытуға арналған ойындар.

      «Дыбысы бойынша тап» Баланың зейінін және дыбыстық қабылдауын дамытуға арналаған ойын. Ойынға әртүрлі дыбыстар шығаратын: барабан, қоңырау, қасық, қағаз сияқты ойыншықтар және заттар пайдалануға болады. Бала арқасымен теріс қарап отырады, ересек адам әртүрлі заттармен дыбыс береді. Дыбыс әртүрлі болады: қасықты жерге тастау, допты ұру, қағазды жырту, заттарды біріне бірін соғу. Ал балаға ненің дыбысы болғанын дұрыс тауып алса жұлдызша немесе фишкалар ұсынуға болады. 
      Дыбыстық тыныс алу жаттығулары. Мына дыбыстарды: «с», «з», «ш», «ж», «р»  дұрыс айтуы үшін бала ішіндегі демді жеткілікті қатты шығарып үйренуі тиіс.

«Жолжелкен» Серуен кезінде жолжелкенді тауып алыңыз. Ересек адам балаға барлық мамығы ұшып кеткенше үрлеуін сұрайды. Әдеттегіше бала 3-4 үрлегеннен кейін ұшыра алады. Бала ауа ағындысын белгілі бір бағытқа жіберіп үйренеді.
«Түймедақ» Түймедақты иіскеу – сөйлеу кезіндегі тыныс алуды жаттықтырамыз: мұрынмен тыныс аламыз, ауызбен тынысымызды шығарамыз. 

       Сыбырлап сөйлеуге үйрету. Балаға дауыс күшін ауыстыру қиындық туғызады. Сондықтан баланың сыбырлау кезінде дыбыстық мүшелеріне ауыр салмақ түспеуін қадағалаған дұрыс. Айқайлау барлығына кері әсерін тигізеді, әсіресе 10 жасқа дейінгі балаларға. Өйткені олардың дыбыстық мүшелері әлі даму сатысынан өткен жоқ.
      Кез келген щеткамен: саусаққа, алақанға массаж жасау, ұсақ моториканы дамытуға, саусақ пен қолдың сезімталдығын арттыруға көмектеседі.
Тіл – артикуляциялық мүше. Балаға айнаның алдында тілді жоғары көтеруге, төмен түсіруге, жалпақ және жіңішке пішін жасауға үйретіңіз. Күніне 10-15 минут осындай артикуляциялық жаттығулар  балаңыз жасап жүрсе дыбыстарды қиналмай айта алатын болады.  

